
               Dear Sir/Madam, 
 

Sub : Newspaper advertisement for Transfer of Equity Shares of the Company 
to Investor Education and Protection Fund (IEPF) Authority 
 

 

Pursuant to Regulation 30 and Regulation 47 of SEBI (Listing Obligations and Disclosure 
Requirements), Regulations, 2015 read with Investor Education and Protection Fund Authority 
(Accounting, Audit, Transfer and Refunds) Rules, 2016, please find enclosed the copies of the 
newspaper advertisement published on 15th July 2026 in Financial Express (English Language 
– All India Edition) and Makkal Kural (Tamil Language – Tamil Nadu Edition) in this regard. 

 
This is for your information and record. 
 
Thanking you, 
 
For K.C.P. Sugar and Industries Corporation Ltd. 
 
 
T. Karthik Narayanan 
Company Secretary 
Encl: a/a 

15----7-20264 CHENNAI

காமராஜரின் 124வது பிறந்த நாளை முன்னிட்டு, அண்ணாசாலை ஜிம்கானா 
கிளப் அருகே உள்ள அவரது உருவ சிலைக்கு த.மா.கா. சார்பில் அக்கட்சி தலைவர் 
ஜி.கே.வாசன் மாலை அணிவித்து மரியாதை செலுத்தினார். அருகில் மாநில 
ப�ொதுச் செயலாளர் ஜி.ஆர்.வெங்கடேஷ், மாநில துணை தலைவர் விடியல் 
சேகர், முனீர் பாட்சா, க�ோவிந்தசாமி மற்றும் நிர்வாகிகள் கல்யாணி, பத்மநாபன் 
உள்ளிட்ட பலர் உள்ளனர்.

திருத்தணி ஜூலை 15 
திருவள்ளூர் மாவட்டம் 

திருவாலங்காடு ஒன்றியம் 
பூனிமாங்காடு கிராமத்தில் அரசு ஆரம்ப 
சுகாதார நிலையம் இயங்கி வருகிறது. 
இந்த சுகாதார நிலையத்திற்கு 
பூனிமாங்காடு, நல்லாட்டூர் உள்பட 
20க்கும் மேற்பட்ட கிராமங்களில் 
இருந்து தினமும் நூற்றுக்கணக்கான 
ந�ோயாளிகள் வந்து சிகிச்சை பெற்று 
செல்கின்றனர்.

இந்நிலையில் ஆரம்ப சுகாதார 
நிலையம் முறையாக பராமரிக்காததால் 
கட்டிடம் பழுதடைந்தும், 
ப�ொதுமக்களுக்கு மின்விசிறி 
உள்ளிட்ட அடிப்படை வசதிகள் 
இல்லாமல் இருந்தது. எனவே ஆரம்ப 
சுகாதார நிலையத்திற்கு கட்டிடம் 

அமைக்க வேண்டும் என ப�ொதுமக்கள் 
க�ோரிக்கை வைத்திருந்தனர்.

இதனையடுத்து 15வது மத்திய 
நிதிக்குழு சுகாதார மான்ய திட்டத்தில் 
பூனிமாங்காடு பகுதியில் 78 லட்சம் 
மதிப்பீட்டில் ஆரம்ப சுகாதார நிலைய 
கட்டிடம் கடந்த சில மாதங்களுக்கு 
முன்பு கட்டி முடிக்கப்பட்டது. 

இந்நிலையில்  திருத்தணி எம்.
எல்.ஏ. க�ோ.அரி ஆரம்ப சுகாதார 
நிலையத்தை ரிப்பன் வெட்டியும், 
குத்துவிளக்கு ஏற்றி பயன்பாட்டிற்கு 
க�ொண்டு வந்தார். த�ொடர்ந்து 
கர்ப்பிணி பெண்களுக்கு மருத்துவ 
பெட்டகத்தை எம்எல்ஏ வழங்கினார். 

இந்நிகழ்ச்சியில் திருவாலங்காடு 
வட்டார மருத்துவ அலுவலர் லட்சுமி 
பிரபா உட்பட பலர் பங்கேற்றனர்.

ஆரம்ப சுகாதார நிலைய புதிய கட்டிடம்:
திருத்தணி க�ோ.அரி எம்எல்ஏ திறந்து வைத்தார்

சென்னை, ஜூலை 15–
புதுடெல்லியில், ஒன்றிய அரசின்  

உணவு மற்றும் ப�ொது விநிய�ோகத் 
துறை அமைச்சர் பிரகலாத் ஜ�ோஷியை 
தமிழகஉணவுப்பொருள் வழங்கல் 
துறை அமைச்சர்  ப.வெங்கடரமணன்  
சந்தித்து, தமிழ்நாடு அரசின் உணவு 
மற்றும் உணவுப்பொருள் வழங்கல் 
துறை சார்ந்த பல்வேறு முக்கிய 
அம்சங்கள் குறித்து விரிவான 
ஆல�ோசனை மேற்கொண்டார்.

இ வ ்வால�ோசனை        யின்போ    து , 
ஒன்றிய அரசின் ஒப்புதலுக்காக 
நிலுவையில் உள்ள பல்வேறு 
முன்மொழிவுகள், தமிழ்நாட்டின் 
ப�ொது விநிய�ோக அமைப்பை மேலும் 
வலுப்படுத்துதல், நெல் மற்றும் 
உணவுப் ப�ொருட்கள் க�ொள்முதல், 
சேமிப்பு மற்றும் விநிய�ோக 
நடவடிக்கைகளை மேம்படுத்துதல், 
நடப்பாண்டிற்கான திட்டங்கள், 

மாநிலத்திற்கு தேவையான உணவுப் 
ப�ொருட்களின் ஒதுக்கீடு, தேசிய 
கூட்டுறவு நுகர்வோர் கூட்டமைப்பு 
நெல் க�ொள்முதல் செய்தமைக்காக 
விவசாயிகளுக்கு வழங்க வேண்டிய 
நிலுவைத் த�ொகை மற்றும் ஒன்றிய 
அரசின் ஒத்துழைப்பு தேவைப்படும் 

பல்வேறு முக்கிய அம்சங்கள் குறித்து 
விரிவாக விவாதிக்கப்பட்டன.

இந்த க�ோரிக்கைகள் மற்றும் 
முன்மொழிவுகளை அமைச்சர் 
வெங்கடரமணன், ஒன்றிய 
அமைச்சரிடம் எடுத்துரைத்ததுடன் 
அவை எழுத்துப் பூர்வமாகவும் 
வழங்கப்பட்டது.

இந்தச் சந்திப்பு, உணவு மற்றும் 
ப�ொதுவிநிய�ோகத் துறையில் 
செயல்படுத்தப்பட்டு வரும் 

திட்டங்களை மேம்படுத்துவதற்கும், 
எதிர்கால வளர்ச்சித் திட்டங்களுக்கு 
ஒன்றிய அரசின் ஒத்துழைப்பைப் 
பெறுவதற்கும் பயனுள்ள 
ஆல�ோசனையாக அமைந்தது.

இச்சந்திப்பில், ஒன்றிய உணவு 
மற்றும் ப�ொது விநிய�ோகத் துறை 
செயலாளர்  சஞ்சீவ் ச�ோப்ரா,   
நுகர்வோர் பாதுகாப்புத் துறையின் 
அரசு கூடுதல் தலைமைச் செயலாளர்  
அமுதா மற்றும் துறை சார்ந்த 
அலுவலர்கள் கலந்து க�ொண்டனர்.

ப�ொது விநிய�ோகத் துறை வளர்ச்சி:
மத்திய அமைச்சர் பிரகலாத் ஜ�ோஷியுடன்
அமைச்சர் வெங்கடரமணன் ஆல�ோசனை

சென்னை, ஜுலை 15–
பழனி க�ோவில் நில விவகாரம் 

த�ொடர்பாக அமைச்சர் ரமேஷ் 
விளக்கம் அளித்துள்ளார்.

பழனி தண்டாயுதபாணி சுவாமி 
மடத்திற்குச் ச�ொந்தமான சுமார் 
ரூ.100 க�ோடி மதிப்புள்ள 1.4 
ஏக்கர் நிலத்தை, ம�ோசடியாக 
பதிவு செய்யப்பட்டிருப்பதாக 
சில தினங்களுக்கு முன்பு தகவல் 
வெளியானது. அதாவது, கடந்த 
ஜூலை 6ஆம் தேதி வெள்ளத்துரை, 
சேதுபதி ஆகிய இரண்டு பேர்களின் 
பெயர்களில் அந்த இடம் பத்திரப்பதிவு 
செய்யப்பட்டிருந்தது. சுமார் 100 
க�ோடி ரூபாய் மதிப்பு க�ொண்ட இந்த 
நிலத்தை வெறும் 2 க�ோடிக்கு கணக்கு 
கிரயம் செய்யப்பட்டதாக தகவல்கள் 
பரவியது.

இந்த விவகாரம் த�ொடர்பாக 
ப�ோலீசில் புகார் அளிக்கப்பட்டது. 
இதையடுத்து இந்த ம�ோசடிக்கு 
உறுதுணையாக இருந்த பழனி 
சார்பதிவாளர் ஜஸ்டின் மணிகண்டன், 
அறக்கட்டளை நிர்வாகி முருகதாஸ், 
வெள்ளத்துரை, சேதுபதி ஆகிய 
4 பேர் மீது வழக்குப் பதிவு 
செய்யப்பட்டது. இதற்கிடையில் 
சார்பதிவாளர் ஜஸ்டின் மணிகண்டன் 
பணியிடை நீக்கம் செய்யப்பட்டார். 
இந்த ம�ோசடி வழக்கில், இந்து 
சமய அறநிலையத்துறை அமைச்சர் 
ரமேஷுக்கும் த�ொடர்பு இருப்பதாக 
எதிர்க்கட்சிகள் குற்றச்சாட்டை 
முன்வைத்தனர்.

இந்த நிலையில், சென்னை 
தலைமை செயலகத்தில் அமைச்சர் 
ரமேஷ் மற்றும் பத்திரப் பதிவுத் துறை 
அமைச்சர் ல�ோகேஷ் ஆகிய�ோர்  
செய்தியாளர்களைச் சந்தித்துப் 
பேசினர். அப்போது அமைச்சர் ரமேஷ்,  
பழனி க�ோவில் நில விவகாரம் 
த�ொடர்பான கேள்விகளுக்கு 
பதிலளித்து கூறியதாவது;

கரூர் இனாம் நில விவகாரத்தில் 
நயினார் நாகேந்திரன் உள்ளிட்ட 
எதிர்க்கட்சிகள் கலர் கலராக 
ரீல் சுத்துகின்றனர். இனாம் 
நிலங்களை க�ோவில் நிலம் என கூறி 
வருகின்றனர். இனாம் நிலத்துக்கும், 
க�ோவில் நிலத்துக்கும் வித்தியாசம் 
தெரியாமல் பேசுகின்றனர். இனாம் 
ஒழிப்பு சட்டத்தின் மூலமாக அந்த 
இடங்களுக்கு ஏற்கெனவே பட்டா 
வழங்கப்பட்டுள்ளது. பட்டா வாங்கி 
60 ஆண்டுகளுக்கும் மேலாக அங்கு 
மக்கள் வாழ்ந்து வருகின்றனர். 

எனது உறவினர் ஒருவர் ரூ.100 
க�ோடிக்கு நிலம் வாங்கியதாக 
ப�ொய்ச்செய்தி பரப்புகின்றனர்.  இந்த 
அரசாங்கத்தின் எதாவது ஒரு ஊழல் 
கரையை செய்துவிட மாட்டோமா 
என எதிர்க்கட்சிகள் கங்கணம் 
கட்டிக்கொண்டு வேலை பார்க்கிறது. 
நீங்கள் எவ்வளவு முயற்சி செய்தாலும் 
எங்களுடைய அரசாங்கம் சுத்தமான 
அரசாங்கமாக இருக்கும். ஒருவேளை 
என்னுடைய உறவினர் தான் அந்த 
100 க�ோடி ச�ொத்தை வாங்கிவிட்டார் 

‘‘க�ோவில் நிலத்தில் ஒரு இஞ்ச் கூட 
யாருக்கும் க�ொடுக்க மாட்டோம்’’

பழனி க�ோவில் நில விவகாரம்: அமைச்சர் ரமேஷ் விளக்கம்
என யாராவது நிரூபித்து ஆதாரத்தை 
காட்டுங்கள். க�ோயில் நிலங்களை 
ப�ொறுத்தவரைக்கும் ஒரு இஞ்ச் 
கூட யாருக்கும் க�ொடுப்பதற்கு 
நாங்கள் தயாராக இல்லை ப�ொய், 
புரட்டு பரப்புவ�ோர் மீது சட்டப்படி 
நடவடிக்கை எடுக்கப்படும்.

இவ்வாறு அவர் கூறினார்.  

ஒசூர், ஜூலை 15–
மேகதாது அணை கட்ட எதிர்க்கும் 

தமிழ்நாடு அரசைக் கண்டித்து கன்னட 
அமைப்புகள் நடத்திய ப�ோராட்டம் 
காரணமாக ஓசூர் அருகே இரு மாநில 
எல்லையில் ப�ோக்குவரத்து நிறுத்தம் 
செய்யப்பட்டுள்ளது.

மேகதாது அணையைக் கட்டுவதற்கு 
த�ொடர்ந்து கர்நாடக அரசு முயன்று 
வரும் நிலையில் தமிழக அரசு சார்பில் 
த�ொடர்ந்து எதிர்ப்பு தெரிவிக்கப்பட்டு 
வருகிறது. தமிழகத்தை சேர்ந்த 
பல்வேறு அரசியல் கட்சிகளும் 
மேகதாது விவகாரத்தில் 
கர்நாடக அரசுக்கு மத்திய அரசு 
ஒத்துழைக்கக்கூடாது என தெரிவித்து 
வருகின்றனர்.

மேகதாது அணைக்கு 
எதிர்ப்பு தெரிவிக்கும் தமிழக 
அரசைக் கண்டித்து கர்நாடக 
எல்லையில் கன்னட அமைப்புகள் 
ப�ோராட்டம் நடத்தி வருகின்றனர். 
அதேநேரம் தமிழக விவசாயிகள் 
மேகதாது அணைக் கட்டும் 

விவகாரத்தை எதிர்த்து பல்வேறு 
வடிவங்களில் ப�ோராட்டங்களை 
முன்னெடுத்துள்ளனர். 

இந்த நிலையில் மேகதாது 
அணை கட்ட எதிர்க்கும் தமிழ்நாடு 
அரசைக் கண்டித்து கன்னட 
ஒக்கூடா கூட்டமைப்பு தலைவர் 
வாட்டல் நாகராஜ் தலைமையில் 
அத்திப்பள்ளியில் எல்லை 
அடைப்பு பந்த் ப�ோராட்டம் 
நடைபெற்று வருகிறது. இதனால் 
அங்கு எந்தவிதமான பதற்றமான 
சூழலும் ஏற்பட்டு விடக்கூடாது என 
முன்னெச்சரிக்கையாக ஓசூர் அருகே 
இரு மாநில எல்லையில் ப�ோக்குவரத்து 
நிறுத்தம் செய்யப்பட்டுள்ளது.

ஒசூரில் கர்நாடக செல்லும் 
பேருந்துகள் இல்லாததால் மக்கள் 
கடும் அவதி அடைந்துள்ளனர். மேலும் 
இருமாநில எல்லைப் பகுதியில் 
ப�ோலீசார் குவிக்கப்பட்டுள்ளனர். 
இதனால் எல்லையில் பரபரப்பு 
ஏற்பட்டுள்ளது.

மேகதாது அணை கட்ட எதிர்க்கும் 
தமிழ்நாடு அரசைக் கண்டித்து

கன்னட அமைப்புகள் ப�ோராட்டம்
மாநில எல்லைகளில் 

ப�ோக்குவரத்து நிறுத்தம்

சென்னை, ஜூலை 15–
தி.மு.க. முன்னாள்  அமைச்சர் 

எ.வ. வேலுவுக்கு எதிராக தமிழ்நாடு 
அரசு தாக்கல் செய்த மேல்முறையீட்டு 
மனுவை சுப்ரீம் க�ோர்ட் தள்ளுபடி 
செய்துள்ளது.

2022 ஆம் நெடுஞ்சாலைத் துறை 
ஒப்பந்த முறைகேடு த�ொடர்பாக 
ஊழல் தடுப்புச் சட்டத்தின் கீழ் 
முன்னாள் அமைச்சர் எ.வ. வேலு 
உள்பட 11 பேர் மீது 8 பிரிவுகளின் கீழ் 
லஞ்ச ஒழிப்புத்துறை வழக்குப் பதிவு 
செய்துள்ளது. அவரை நேரில் ஆஜராக 
லஞ்ச ஒழிப்புத் துறை சார்பில் சம்மன் 
அனுப்பப்பட்டிருந்த நிலையில், 
உடல்நலக் குறைவு காரணமாக 
சிங்கப்பூர் மருத்துவமனையில் 
சிகிச்சைக்காக அனுமதிக்கப்பட்டார்.

இதனிடையே, அவருக்கு எதிராக 
காவல்துறை பிறப்பித்த லுக்-அவுட் 
ந�ோட்டீஸை எதிர்த்து சென்னை 
ஐக�ோர்ட்டில் முறையிட்டார். இந்த 
மனுவை விசாரித்து சென்னை 
ஐக�ோர்ட், லுக்-அவுட் ந�ோட்டீஸுக்கு 
இடைக்கால தடை விதித்தது. 
மேலும், ஜூலை 15 அன்று லஞ்ச 
ஒழிப்புத்துறை விசாரணைக்கு 

நேரில் ஆஜராக எ.வ.வேலுவுக்கு 
உத்தரவிட்டது.

இந்த நிலையில், சென்னை 
ஐக�ோர்ட் தீர்ப்புக்கு எதிராக தமிழ்நாடு 
அரசு தரப்பில் சுப்ரீம் க�ோர்ட்டில் 
மேல்முறையீடு செய்யப்பட்டது. 
சுப்ரீம் க�ோர்ட் தலைமை நீதிபதி 
சூர்யகாந்த் அமர்வில், தமிழ்நாடு 
அரசின் மேல்முறையீட்டு மனு 
இன்று காலை விசாரணைக்கு வந்தது. 
இந்த வழக்கு விசாரணையின் ப�ோது, 
முறையாக ஆய்வு செய்யப்படாமல் 
லுக்-அவுட் ந�ோட்டீஸை சென்னை 
ஐக�ோர்ட் ரத்து செய்ததாக தமிழக அரசு 
தரப்பில் வாதம் முன்வைக்கப்பட்டது.

இந்த வாதத்தை ஏற்க மறுத்த 
தலைமை நீதிபதி அமர்வு, எ.வ. 
வேலுவை விசாரணைக்கு ஒத்துழைக்க 
வேண்டும் என்று உத்தரவிட வேண்டிய 
அவசியம் இல்லை, அவர் தரப்பில் 
விசாரணைக்கு ஒத்துழைப்பேன் என்று 
உறுதியளிக்கப்பட்டுள்ளது எனத் 
தெரிவித்தது. த�ொடர்ந்து, லுக்-அவுட் 
ந�ோட்டீஸை ரத்து செய்த சென்னை 
ஐக�ோர்ட்டின் உத்தரவு செல்லும் எனத் 
தெரிவித்து மேல்முறையீட்டு மனுவை 
சுப்ரீம் க�ோர்ட் தள்ளுபடி செய்தது.

எ.வ. வேலுவுக்கு எதிராக தமிழக அரசின் 
மேல்முறையீடு: சுப்ரீம் க�ோர்ட் தள்ளுபடி

வங்கக் கடலில் 
புதிய காற்றழுத்த 
தாழ்வுப் பகுதி

புதுடெல்லி, ஜூலை 15–
வங்கக்கடலின் வடக்குப் பகுதியில் 

புதிய காற்றழுத்த தாழ்வுப்பகுதி 
உருவாகியுள்ளதாக இந்திய வானிலை 
ஆய்வு மையம் தெரிவித்துள்ளது. 

மேற்கு திசை காற்றின் வேகமாறுபாடு 
காரணமாக, இன்று முதல் 20-ம் தேதி 
வரை மேற்கு த�ொடர்ச்சி மலை 
மாவட்டங்களில் ஓரிரு இடங்களில் 
லேசான மழை பெய்யக்கூடும் என்றும் 
ஏனைய தமிழகம், புதுவை மற்றும் 
காரைக்கால் பகுதிகளில் ப�ொதுவாக 
வறண்ட வானிலை நிலவக்கூடும்.

16–ந்தேதி முதல் ஜூலை 19 
வரை மேற்கு த�ொடா்ச்சி மலை 
மாவட்டங்களில் ஓரிரு இடங்களில் 
லேசானது முதல் மிதமான மழைக்கு 
வாய்ப்புள்ளது என்று வானிலை 
ஆய்வு மையம் தெரிவித்து இருந்தது.

இந்த நிலையில், ஒடிசா–
மேற்கு வங்கம் இடையே வங்கக் 
கடலின் வடக்குப் பகுதியில் 
புதிய காற்றழுத்த தாழ்வுப் பகுதி 
உருவாகியுள்ளதாக இந்திய வானிலை 
ஆய்வு மையம் அறிவித்துள்ளது. 
மேலும் இது அடுத்த 2 நாட்களில் 
மேற்கு – வடமேற்கு திசையில் 
நகரும் என கணிக்கப்பட்டுள்ளது. 
இதன் காரணமாக பலவீனமான 
நிலையில் இருக்கும் தென்மேற்கு 
பருவமழை மீண்டும் தீவிரமடைய 
வாய்ப்பு உள்ளதாகவும், அடுத்த 7 
நாட்களுக்கு இந்தியாவின் கிழக்கு 
மற்றும் வடகிழக்கு மாநிலங்களில் 
பருவமழை தீவிரமடையும் எனவும் 
இந்திய வானிலை ஆய்வு மையம் 
அறிவித்துள்ளது.  

தங்கம் சவரனுக்கு
ரூ.240 உயர்ந்தது

கடந்த 2 நாட்களாக குறைந்த 

தங்கத்தின் விலை இன்று ஒரு 
சவரனுக்கு ரூ.240 அதிகரித்துள்ளது.

சர்வதேச நிலவரங்களால் 
தமிழகத்தில் தங்கம் விலை 
ஏற்ற, இறக்கம் கண்டு வருகிறது.  
தமிழகத்தில் நேற்று முன்தினம் 
தங்கத்தின் விலை சவரனுக்கு ரூ.800 
குறைந்து ஒரு லட்சத்து 5 ஆயிரத்து 600 
ரூபாய்க்கும், கிராம் ரூ.13,200க்கும் 
விற்பனை செய்யப்பட்டது. வெள்ளி 
விலை மாற்றம் இன்றி, ஒரு கிராம் 240 
ரூபாய்க்கும், ஒரு கில�ோ 2 லட்சத்து 
40 ஆயிரம் ரூபாய்க்கும் விற்பனை 
செய்யப்பட்டது.

நேற்று தங்கம் விலை கிராமுக்கு 50 
ரூபாய் குறைந்து 13,150 ரூபாய்க்கு 
விற்பனையானது. சவரனுக்கு 
ரூ.400 சரிந்து, 1,05,200 ரூபாய்க்கு 
விற்கப்பட்டது. வெள்ளி கிராமுக்கு 
5 ரூபாய் குறைந்து, 235 ரூபாய்க்கு 
விற்பனையானது. கில�ோவுக்கு 
ரூ.5,000 ரூபாய் சரிவடைந்து, 2.35 
லட்சம் ரூபாய்க்கு விற்கப்பட்டது.

இந்த நிலையில் சென்னையில் 
இன்று ஆபரணத் தங்கத்தின் விலை 
சவரனுக்கு ரூ.240 அதிகரித்துள்ளது.  
சவரன் ஒரு லட்சத்து 5 ஆயிரத்து 440 
ரூபாய்க்கு விற்பனையாகிறது.  ஒரு 
கிராம் தங்கம் 30 ரூபாய் அதிகரித்து 
13 ஆயிரத்து 180 ரூபாய்க்கு வர்த்தகம் 
செய்யப்படுகிறது. அதேப�ோல 
வெள்ளி விலை கிராமுக்கு 5 ரூபாய் 
உயர்ந்து, 240 ரூபாய்க்கு விற்பனை 
செய்யப்படுகிறது. 

பூந்தமல்லி அருகே
துப்பாக்கி முனையில்
பிரபல ரவுடி கைது

க�ோர்ட்டில் ஆஜராகாமல் 

தலைமறைவாக இருந்த பிரபல 
ரவுடி சுதாகரை பூந்தமல்லி அருகே 
ப�ோலீசார் துப்பாக்கி முனையில் 
அதிரடியாக கைது செய்தனர்.

சென்னை அரும்பாக்கம், ராணி 
அண்ணாநகர் பகுதியை சேர்ந்தவர் 
சுதாகர் (வயது 37). இவர் மீது 3 
க�ொலை வழக்குகள் மற்றும் 30-
க்கும் மேற்பட்ட பல்வேறு குற்ற 
வழக்குகள் நிலுவையில் உள்ளன. 
பிரபல ரவுடியும், ஆயுள் தண்டனை 
கைதியுமான அரும்பாக்கம் ராதாவின் 
முக்கிய கூட்டாளியான இவர், சில 
வழக்குகளில் ஜாமீனில் வெளியே 
வந்திருந்தார்.

ஜாமீனில் வந்த ரவுடி சுதாகர், 
க�ோர்ட்டில் ஆஜராகாமல் த�ொடர்ந்து 
தலைமறைவாக இருந்து வந்தார். 
அவரை கைது செய்து க�ோர்ட்டில் 
ஆஜர்படுத்துமாறு நீதிபதி 
உத்தரவிட்டார். இதையடுத்து 
அதிதீவிர குற்ற தடுப்புப்பிரிவு 
ப�ோலீசார் சுதாகரை தேடி வந்தனர்.

பூந்தமல்லியை அடுத்த பாரிவாக்கம் 
பகுதியில் உள்ள ஒரு வீட்டில் சுதாகர் 
பதுங்கியிருப்பதாக ப�ோலீசாருக்கு 
ரகசிய தகவல் கிடைத்தது. 
அதன்பேரில் நேற்று அதிகாலை 
சம்பவ இடத்துக்கு சென்ற ப�ோலீசார், 
அவர் பதுங்கியிருந்த வீட்டை சுற்றி 
வளைத்தனர். ப�ோலீசார் தன்னை 
சூழ்ந்து க�ொண்டதை அறிந்த 
சுதாகர் தப்பிய�ோட முயன்றார். 
சமய�ோசிதமாக செயல்பட்ட 
ப�ோலீசார் அவரை துப்பாக்கி 
முனையில் மடக்கிபிடித்து கைது 
செய்தனர்.

கைது செய்யப்பட்ட சுதாகர் 
அரும்பாக்கம் காவல் நிலையத்தில் 
ஒப்படைக்கப்பட்டார். க�ோர்ட்டு 
உத்தரவின்படி அவரை சிறையில் 
அடைப்பதற்கான பணிகளில் 
அரும்பாக்கம் ப�ோலீசார் தீவிரமாக 
ஈடுபட்டு வருகின்றனர். 

நாசா, ஜூலை 15–
ரஷ்யாவின் ச�ோயூஸ் எம்எஸ்–29 

விண்கலத்தில் ஏவப்பட்ட இந்திய 
வம்சாவளி நாசா விண்வெளி 
வீரர் அனில் மேனன், சர்வதேச 
விண்வெளி நிலையத்தை 
பாதுகாப்பாக சென்றடைந்தார். 
இவர் தன் முதல் விண்வெளி 
பயணத்தை த�ொடங்கியுள்ளார். 

நீண்டகால விண்வெளி பயணம் 
மனித உடலின் ரத்த ஓட்டம் மற்றும் 
நரம்புகளை  எவ்வாறு பாதிக்கிறது 
என்பதை தன் உடலையே ஒரு 
ச�ோதனைப் ப�ொருளாக க�ொண்டு 8 
மாத  காலம் ஆய்வு நடத்த உள்ளார்.
மேலும், நீண்ட தூர விண்வெளி 
பயணங்களின் ப�ோது,  பூமியின் 
உதவியின்றி விண்வெளி வீரர்களே, 
தங்களுக்கு தேவையான மருத்துவப்  
பரிச�ோதனைகள் செய்வதற்கான 
சாத்தியம் குறித்து ஆய்வு செய்ய 
உள்ளார். 

இது  தவிர, செயற்கை நுண்ணறிவு 
மற்றும் மேம்பட்ட மருத்துவ 
கருவிகளுக்கு தேவையான  
செமிகண்டக்டர்களை விண்வெளியில் 
புவிஈர்ப்பு இல்லாத சூழலில் உற்பத்தி  
செய்யும் ஆய்விலும் அவர் ஈடுபட 
உள்ளதாக நாசா தெரிவித்துள்ளது.

அமெரிக்​கா, ரஷ்​யா, ஐர�ோப்​பிய ஒன்​
றி​யம், ஜப்​பான், கனடா ஆகியவை 
இணைந்து சர்​ வ​தேச விண்​வெளி 
நிலை​யத்தை அமைத்​துள்​ளன. இந்த 
விண்​வெளி நிலை​யத்​துக்கு அமெரிக்​
கா​வின் ஸ்பேஸ் எக்ஸ் நிறுவனத்​தின் 
டிராகன், ரஷ்​யா​வின் ச�ோயூஸ் விண்​
கலங்​கள் இயக்​கப்​பட்டு வரு​கின்​றன. 

தற்​ப�ோது சர்வதேச விண்​வெளி 
நிலை​யத்​தில் 7 விண்​வெளி வீரர்கள் 
தங்​கி​யிருந்து ஆய்வு செய்​கின்​
றனர்.சர்வதேச விண்வெளி ஆய்வு 
மையத்துக்கு, 6 மாதங்களுக்கு சுழற்சி 
முறையில் விண்வெளி வீரர்கள் 
அனுப்பப்படுவர். அவர்கள் அங்கு 
தங்கியிருந்து ஆய்வுப் பணிகளில் 
ஈடுபடுவர். இதன்படி ரஷ்யா 
தற்போது 3 விண்வெளி வீரர்களை 
அனுப்பியுள்ளது. 

மத்திய ஆசிய நாடான 
கஜகஸ்தானில் உள்ள பைக�ோனுார் 
விண்வெளி ஏவுதளத்தில் இருந்து, 
ரஷ்யாவின் ச�ோயூஸ் எம்.எஸ்.–29 
விண்கலம் நேற்று இரவு 7.47 மணிக்கு 
(இந்திய நேரப்​படி இரவு 8.17 மணி) 
புறப்​பட்​டது. இதில் அமெரிக்காவின் 
விண்வெளி அமைப்பான நாசாவைச் 
சேர்ந்த இந்திய வம்சாவளியான 
அனில் மேனனும் ஒருவர். இது 

அவருக்கு முதல் விண்​வெளிப்பயண​
மாகும். இவருடன் ரஷ்ய விண்வெளி 
வீரர்களான பிய�ோத்தர் துப்ரோவ் 
மற்றும் அன்னா கிகினா பயணம் 
மேற்கொண்டனர்.

விடியலுக்கு
காத்திருக்கிறேன்...

விண்​கலம் புறப்​படு​வதற்கு முன் 
அனில் மேனன் எக்ஸ் தளத்​தில் 
தனது மகிழ்ச்​சியை பகிர்ந்து க�ொண்​
டார். அவர் தனது பதி​வில், “கஜகஸ்​
தானில் இருந்து ச�ோயூஸ் எம்​எஸ்​–29 
விண்​கலம் மூலம் விண்​வெளிக்​குச் 
செல்​வ​தி​லும், 8 மாத காலப் பணியை 
த�ொடங்​கு​ வ​தி​லும் பெரு​ மகிழ்ச்சி 
அடைகிறேன். நாசா, நண்பர்கள், 
குடும்​பத்​தினர் மற்​றும் அன்​பானவர்​
களுக்கு எனது நன்​றி. நாளை விடியப்​
ப�ோகும் நாளுக்​காக காத்​திருக்​கிறேன்​” 
என்று குறிப்​பிட்​டுள்​ளார்​.

சர்வதேச விண்வெளி நிலையத்தை 
இந்திய வம்சாவளி வீரர் 

அனில் மேனன் சென்றடைந்தார்
விண்வெளிப் பயணத்தால் ஏற்படும் உடலியல் 
விளைவுகள் குறித்து 8 மாதங்கள் தங்கி ஆய்வு

